
Рэзюмэ. У артыкуле разгледжана гісторыя стварэння і дзейнасць кафедры 

этналогіі, музеялогіі і гісторыі мастацтваў гістарычнага факультэта БДУ. 

Падкрэсліваецца яе  важная роль у падрыхтоўцы спецыялістаў у галіне этналогіі, 

музеялогіі, мастацтвазнаўства, аховы гісторыка-культурнай спадчыны і турызма. 

 Keywords: department, anniversary, history of creation, scientific achievements, 

results. 

Summary. The article examines the history of creation and activities of the 

Department of Ethnology, Museology and Art History of the Faculty of History of the 

Belarusian State University. Its important role in the training of specialists in the field of 

ethnology, museology, art history, protection of historical and cultural heritage and 

tourism  is emphasized. 

 

Кафедра этналогіі, музеялогіі і гісторыі мастацтваў была створана на падставе 

загаду рэктара БДУ 30 чэрвеня 2001 года у выніку рэарганізацыі кафедры археалогіі, 

этнаграфіі і дапаможных гістарычных дысцыплін і кафедры крыніцазнаўства і 

музеязнаўства. Ініцыятыва аб яе стварэнні належала першаму прарэктару А.А. 

Яноўскаму і дэкану гістарычнага факультэта С.М. Ходзіну. У склад новай кафедры 

ўвайшло 10 супрацоўнікаў: Л.У. Бярэйшык, Н.Ф. Высоцкая,  В.В. Гарбачова, А.А. 

Гужалоўскі, А.А. Кілбас, А.І. Кушнір, І.С. Махоўская, У.І. Медзянік, Т.А. 

Навагродскі і П.У. Церашковіч.  Загадчыкам быў прызначаны дацэнт П. У.  

Церашковіч, які у сакавіку 2008 года па ўласным жаданні пакінуў пасаду, 

пераехаўшы на працу ў ЕГУ. З 2008 года кафедру этналогіі, музеялогіі і гісторыі 

мастацтваў ўзначальвае доктар гістарычных навук, прафесар Т. А.  Навагродскі. 

Калектыў кафедры аб'ядноўвае спецыялістаў некалькіх галін гуманітарных 

ведаў, аднак усе яны арганічна звязаныя, таму што арыентаваныя на вывучэнне 

культуры, як традыцыйнай народнай, так і прафесійнай мастацкай, а таксама на тое, 

якім чынам захаваць і перадаць яе нашчадкам. Стварэнне кафедры было выклікана 

неабходнасцю павысіць значэнне культуралагічнага напрамку ў падрыхтоўцы 

гісторыкаў, неабходнасцю забяспечыць метадалагічную інтэграцыю этналагічных і 

гістарычных даследаванняў, фарміраваннем ўласных школ этнолагаў і музеялогіі. 

Кафедра ажыццяўляе падрыхтоўку спецыялістаў па спецыяльнасці "Музейная 

справа і ахова гісторыка-культурнай спадчыны" па напрамках "культурная спадчына 

і турызм», «гісторыя і музеязнаўства", "музеязнаўства і мастацтвазнаўства" і для 

спецыяльнасці «Гісторыя» па спецыялізацыі «этналогія». Правядзенне планавых 

навучальных заняткаў, а таксама калектыўных і індывідуальных навуковых 

даследаванняў забяспечваецца стабільным калектывам кафедры: у яе складзе 16 

чалавек, з іх 3 дактары навук (Н.Ф. Высоцкая, А.А. Гужалоўскі, Т.А. Навагродскі), 8 

кандыдатаў навук (І.У. Алюніна, І.Г. Бачыла,  В.В. Гарбачова, І.С. Махоўская, М.А. 

Міхайлец, І.Р. Томашава, Н.Я. Трыфанава,  Дз. У. Філіпчык), 1 старшы выкладчык 

(Н.М. Здасюк). Па сумяшчальніцтву на кафедры працуюць 2 кандыдаты навук (Дз. 

В. Марозаў, А.Дз. Якубінская), 2 старшых выкладчыкі (М.В. Казанцава, І.В. 

Шкутнік). На кафедры працавалі, але сышлі на пачэсны  адпачынак ці звольніліся па 

розных прычынах А.А. Кілбас, А.І. Махнач, У.І. Медзянік, Л.У. Бярэйшык, С.А. 

Захаркевіч, А.І. Кушнір, В.У. Мірончык. У розны час па сумяшчальніцтве таксама 

працавалі акадэмік А.І.Лакотка, член-карэспандэнт М.Ф. Піліпенка,  кандыдаты 

навук К.М. Соніч, А.Г. Алфёрава, Дз.Ч. Мацвейчык, Ю.І. Унуковіч. Да чытання 

некаторых спецкурсаў прыцягваліся вядомыя ў нашай краіне спецыялісты - 

практыкі ў сферы музейнай справы, культурнай спадчыны і турызму (І. М. 

Скварцова, Н. У. Суслава, Т. С. Скрыпчанка, А. І. Стрэльчанка, М. В. Масташова, Ф. 

А. Гулы і інш.  

За гэты перыяд на кафедры добрасумленна працавалі лабаранты і спецыялісты 

кафедры, якія ўнеслі вялікі ўклад у яе арганізацыйную работу, своечасова і якасна 

вялі работу з кафедральнай дакументацыяй, многія затым закончылі аспірантуру і 

пачалі займацца навуковай і выкладчыцкай дзейнасцю (Н.М. Здасюк, А.І. Махнач, 

Н.Сычугова, І.У. Алюніна, І.Г. Бачыла, А.Р. Хацкевіч, А.П. Шаклеева, М.С. 

Высоцкая, Д.С. Шэвердак, А. Глазко). 

Вядзецца актыўная праца кафедры па падрыхтоўцы кадраў вышэйшай 

кваліфікацыі. На кафедры дзейнічаюць навуковаарыентаваныя магістратуры па 

этналогіі і музеялогіі. З 2012 года пры кафедры была адкрыта магістратура з 

паглыбленай падрыхтоўкай спецыяліста па спецыяльнасці «культурная спадчына і 

турызм" з прысваеннем кваліфікацыі «менеджэр па культурнай спадчыне і турызме» 

(вочная і завочная формы), першы выпуск якой адбыўся ў 2014 годзе. 

На кафедры паспяхова дзейнічае аспірантура па спецыяльнасці «этнаграфія, 

этналогія і антрапалогія". За гэты час кандыдацкія дысертацыі паспяхова абаранілі 

яе выпускнікі: А. І. Махнач, М. А. Міхайлец, А. Дз. Якубінская, В. Э. Барташ, К. А. 

Шумскі, С. А. Захаркевіч, У. А. Ганчар, І.У. Алюніна, І.Г. Бачыла, І.С. Сіманава.  А. 

А. Гужалоўскі ў 2002 годзе абараніў доктарскую дысертацыю па спецыяльнасці 

«айчынная гісторыя». Загадчык кафедры Т. А. Навагродскі ў 2016 гады паспяхова 

абараніў доктарскую дысертацыю «Эвалюцыя традыцый харчавання беларусаў у 

ХІХ - ХХ стст.». Гэта першая доктарская дысертацыя, абароненая супрацоўнікам 

БДУ па спецыяльнасці «этнаграфія, этналогія і антрапалогія". З 2008 г. на кафедры 

адкрыта аспірантура па спецыяльнасці «музеязнаўства: кансервацыя і рэстаўрацыя 

гісторыка-культурных аб'ектаў».  Па гэтай спецыяльнасці дысертацыі абаранілі 

Дз.В. Марозаў і Дз. У. Філіпчык,  а таксама некалькі выпускнікоў завяршаюць 

напісанне тэкста і ў бліжэйшы час выйдуць на абарону. 

Філіял кафедры этналогіі, музеялогіі і гісторыі мастацтваў створаны і 

функцыянуе на базе ДНУ "Цэнтр даследаванняў беларускай культуры, мовы і 

літаратуры Нацыянальнай акадэміі навук Беларусі». Ведае філіялам загадчыца 

сектарам духоўных традыцый ў народнай архітэктуры кандыдат філалагічных 

навук, дацэнт А.Г. Алфёрава. У філіяле кафедры таксама працуюць акадэмік, доктар 

гістарычных навук, прафесар А.І. Лакотка, член-карэспандэнт, доктар гістарычных 

навук, прафесар М.Ф. Піліпенка, кандыдаты гістарычных навук, дацэнты Ю.І. 

Унуковіч, Т. І. Кухаронак, Б.А. Лазука. Супрацоўнікі філіяла чытаюць лекцыі, 

кіруюць дыпломнымі, магістарскімі і кандыдацкімі дысертацыямі, ажыццяўляюць 

рэцэнзіраванне дыпломных і магістарскіх работ. На базе філіяла праводзяцца 

практыкі ў магістрантаў з паглыбленай падрыхтоўкай спецыяліста па спецыяльнасці 

"Культурная спадчына і турызм", а таксама для студэнтаў па спецыяльнасці 

"Музейная справа і ахова гісторыка-культурнай спадчыны" ў музеі 

старажытнабеларускай культуры. Пераддыпломную практыку студэнты чацвёртага 

курса дзённай формы навучання і 5 курса завочнай формы навучання таксама 

праходзяць на базе філіяла кафедры. Сумесна з супрацоўнікамі філіяла паспяхова 

праводзяцца навуковыя даследаванні, вынікі якіх публікуюцца ў часопісе «Пытанні 

мастацтвазнаўства, этналогіі і фалькларыстыкі» (Выпускі 1 - 30). 

За час існавання супрацоўнікі кафедры падрыхтавалі вялікую колькасць 

вучэбна-метадычных матэрыялаў, у тым ліку навучальныя дапаможнікі: "Гісторыя 

музеяў свету» (Л. У. Бярэйшык, А. А. Гужалоўскі), «Этналогія Беларусі: 

традыцыйная культура насельніцтва ў гістарыычнай перспектыве (Т. А. Навагродскі 

і інш.), «Гісторыя музейнай справы Беларусі» (А.А. Гужалоўскі), «Сацыяльна-

культурная антрапалогія" (С.А. Захаркевіч),”Ахова культурнай спадчыны на 

міэнародным узроўні” (М.А. Міхайлец), "Тэорыя і практыка экскурсійнай работы” 

(І. У. Алюніна, Н. У. Суслава) і інш. 

Кафедра актыўна ўдзельнічае ў выкананні Дзяржаўнай праграмы навуковых 

даследаванняў «Гісторыя і культура». У 2006 - 2010 гг у рамках праграмы 

выконвалася тэма «Этналагічнае вывучэнне Беларусі ў кантэксце сусветнай 

этналогіі»,  ў 2011 - 2015 гг. супрацоўнікі кафедры працавалі над тэмай «Эвалюцыя 

традыцый народнай культуры этнічных супольнасцяў Беларусі ў ХІХ - пачатку ХХІ 

стст.», в ў 2016 – 2020 выконвалася тэма «Этнакультурная спадчына: праблемы 

захавання і выкарыстання ў Рэспубліцы Беларусь на сучасным этапе».  З 2021 па 

2025 гг.  ў рамках Дзяржаўнай праграмы навуковых даследаванняў выконваецца 

тэма «Этнакультурная спадчына як фактар фарміравання і развіцця этнічных 

ідэнтычнасцей у Беларусі (ХІХ – пачатку ХХІ стст.)» (навуковы кіраўнік - загадчык 

кафедры, прафесар Т.А. Навагродскі). Калектыў кафедры паспяхова працуе над 

выкананнем  навуковых тэм кафедры:  «Этнакультурныя працэсы ў Беларусі ў ХІХ - 

пачатку ХХІ стст.»., “Этнакультурнае развіццё Беларусі ў ХІХ – пачатку ХХІ стст.” 

Па дадзеных навуковых праблемах кафедра паспяхова правяла шэраг Міжнародных 

навукова-практычных канферэнцый, па выніках якіх былі выдадзены зборнікі 

«Этнакультурных развіццё Беларусі ў ХІХ - пачатку ХХІ стст.» (Мн., БДУ, 2011),  

“Музей і культурная спадчына: гісторыя, сучаснасць, погляд у будучыню “.  (Мн.,  

БДУ, 2017), “ Сучасная турыстычная індустрыя: актуальныя праблемы і 

перспектывы развіцця” ( Мн., БДУ, 2018) і інш.  

Кафедра цесна супрацоўнічае з Цэнтрам даследаванняў беларускай культуры, 

мовы і літаратуры Нацыянальнай акадэміі навук Беларусі, Нацыянальным 

гістарычным музеем Беларусі, Нацыянальным мастацкім музеем Рэспублікі 

Беларусь, Дэпартаментам па турызму Міністэрства спорту і турызму РБ і інш. 

Сумеснымі намаганнямі толькі за апошнія гады падрыхтаваны цэлы шэраг прац: 

«Хто жыве ў Беларусі" (Мн, 2012), «Традыцыйная культура беларусаў у часе і 

прасторы» (Мн., 2013), «Нарысы гісторыі культуры Беларусі». Т.1 Культура 

сацыяльнай эліты ХІV - пачатку ХХ стст. " (Мн., 2013 года), Т. 3 Культура вёскі ХІV 

- пачатку ХХ стст. «(Мн., 2015), “Этнакультурныя працэсы ў мінулым і ў 

сучаснасці”(Мінск, 2010 – 2020) (выдадзена пяць кніг па рэгіёнах). 

Супрацоўнікі кафедры займаюцца даследаваннем актуальных навуковых 

праблем этналогіі, музеялогіі, гісторыі мастацтваў і турыстыкі. Сферай навуковых 

інтарэсаў загадчыка кафедры прафесара Т. А. Навагродскага з'яўляецца вывучэнне 

традыцыйнай культуры беларусаў, гістарыяграфіі этналогіі Беларусі, методыкі 

палявых этнаграфічных даследаванняў, этнічных груп і міжэтнічных адносін у 

Беларусі. Прафесар А. А. Гужалоўскі займаецца вывучэннем гісторыі, тэорыі і 

методыкі музейнай справы Беларусі, а таксама шэрагам праблем айчыннай гісторыі 

ХХ ст. Лаўрэат Дзяржаўнай прэміі Рэспублікі Беларусь, прафесар Н. Ф. Высоцкая 

апошнім часам паспяхова даследуе праблемы крыніцазнаўства ўсеагульнай гісторыі 

мастацтваў, пытанні каталіцкай і праваслаўнай іканаграфіі, агіяграфіі, займаецца 

атрыбуцыяй, экспертызай і ацэнкай помнікаў ХІІ - ХVІІІ стагоддзяў. Навуковы 

пошук дацэнта В. В. Гарбачовай звязаны з распрацоўкай праблем сацыяльна-

культурнага і вызвольнага руху ў Беларусі ў першай палове ХІХ ст., дзейнасцю 

Вялікі эміграцыі, паўстання 1830 - 1831 гг. Дацэнт І. С. Махоўская вывучае 

духоўную культуру беларусаў і праблемы вуснай гісторыі. Сферай навуковых 

інтарэсаў дацэнта М. А. Міхайлеца з'яўляецца польская гістарыяграфія 

матэрыяльнай культуры беларусаў, этнічная гісторыя і традыцыйная культура 

польскай этнічнай групы ў Беларусі, ахова гісторыка - культурнай спадчыны 

Рэспублікі Беларусь.  Дацэнт І. Р. Томашава аб'ектам сваіх даследаванняў абрала 

культуру эпохі барока і дэкаратыўна-прыкладное мастацтва. Манументальным 

жывапісам Беларусі ХVІІ – ХІХ ст., а таксама каталогамі кірылічскіх і лацінскіх 

выданняў ХVІ – ХІХ стст. у зборах НММ РБ займаецца дацэнт Н. Я. Трыфанава. 

Праблемы сучаснай турыстыкі і сацыяльнай культуры беларусаў у польскай 

гістарыяграфіі сталі прадметным полем даследавання дацэнта І. У. Алюнінай. 

Старшы выкладчык Н. М. Здасюк даследуе стан музеяў РБ на сучасным этапе. 

Навуковыя інтарэсы дацэнта І. Г. Бачыла звязаны з этналагічных вывучэннем 

матэрыяльнай культуры беларусаў у другой палове ХХ - пачатку ХХІ стст. 

Нематэрыяльную культурную спадчыну беларусаў у Дзяржаўных музеях Рэспублікі 

Беларусь вывучае дацэнт Дз.У. Філіпчык. 

Кафедра паспяхова ажыццяўляе міжнароднае супрацоўніцтва. Па ініцыятыве 

кафедры былі заключаны тры міжнародныя пагадненні аб супрацоўніцтве БДУ з 

замежнымі навуковымі ўстановамі і вышэйшымі навучальнымі ўстановамі: 

Інстытутам славістыкі Польскай акадэміі навук, Арэнбургскім дзяржаўным 

педагагічным універсітэтам і Маскоўскім інстытутам індустрыі турызму ім. Ю. 

Сянкевіча. У рамках супрацоўніцтва была праведзена міжнародная канферэнцыя, 

прайшлі шэраг узаемных навуковых стажыровак выкладчыкаў, арганізавана 

чытанне курсаў лекцый і правядзенне практычных заняткаў, праведзены вытворчыя 

практыкі. Актыўна ажыццяўлялася супрацоўніцтва з універсітэтамі Расійскай 

Федэрацыі, у прыватнасці, у рамках абмену вопытам кафедра на працягу шэрагу 

гадоў прымала групу студэнтаў Тульскага дзяржаўнага педагагічнага універсітэта 

ім. Л.Н. Талстога, а нашы студэнты пад кіраўніцтвам ст.выкладчыка Кушніра А.І., у 

сваю чаргу, наведвалі гэты універсітэт. Вынікам шматгадовага плённага 

супрацоўніцтва з кафедрай турызму і аховы гісторыка-культурнай спадчыны 

Універсітэта імя Адама Міцкевіча ў Познані стала правядзенне канферэнцый і 

выданне сумесных зборнікаў навуковых прац:  “Dziedzictwo kulturowe Europy 

Środkowej w białorusko-polskiej perspektywie badawczej”  Redakcja naukowa Michał 

Jarnecki Arkadiusz Bednarczuk Poznan, 2016, 

“Drogi do niepodległości Polski i Białorusi. Szkice z historii i kultury Białorusi i Polski” / 

Uniwersytet im. Adama Mickiewicza w Poznaniu; Redakcja naukowa Michał Jarnecki. – 

Рoznań: Wydawnictwo Naukowe UAM, 2021. 

Кафедра этналогіі, музеялогіі і гісторыі мастацтваў рэгулярна арганізоўвае і 

праводзіць этнаграфічныя экспедыцыі са студэнтамі гістарычнага факультэта з 

мэтай збору этнаграфічнага матэрыялу па традыцыйнай культуры беларусаў. У 

апошнія гады экспедыцыі праходзілі ў найцікавейшых для даследавання рэгіёнаў 

Беларусі: у раёне Белавежскай пушчы, у ваколіцах Мірскага замка, на Беларускім 

Палессі, беларуска-літоўскім памежжы, Цэнтральнай Беларусі, Паазер'і. Вынікі 

экспедыцый былі апрацаваны і выдадзены ў шэрагу навуковых зборніках. Яны 

з'яўляюцца найкаштоўнейшай крыніцай для этналагічных даследаванняў і актыўна 

выкарыстоўваюцца пры напісанні дыпломных работ, магістарскіх, кандыдацкіх і 

доктарскіх дысертацый. 

На кафедры паспяхова працуюць чатыры студэнцкія навуковыя клубы і 

аб'яднанні: «Гарадская этналогія" (кіраўнік - дацэнт С. А. Захаркевіч, з 2017 – 

дацэнт І.Г. Бачыла), «Клуб аматараў і знаўцаў гісторыі мастацтва" (кіраўнік - дацэнт 

І. Р. Томашава), «Клуб экскурсаводаў БДУ IN VIA" ( кіраўнік - дацэнт І. У. 

Алюніна), «Museum" (кіраўнік - ст. выкладчык. А. І. Кушнір, з 2020 – дацэнт Дз. У. 

Філіпчык). Дадзеная форма ўзаемадзеяння студэнтаў і выкладчыкаў дае магчымасць 

першым паглыбіць веды па тэорыі, набыць практычныя навыкі і пазнаёміцца з 

метадалагічным інструментарыем сучаснага гісторыка, а другім - найлепшым чынам 

праявіць свае выкладчыцкія здольнасці. 

Кафедра ганарыцца сваімі выпускнікамі, якія сёння працуюць у самых розных 

музейных установах і турыстычных арганізацыях, паспяхова займаюцца навуковымі 

даследаваннямі, выкладаюць у вышэйшых навучальных установах краіны (М.А. 

Міхайлец, Ю.І. Унуковіч, І.Г. Бачыла, Дз.В. Марозаў, Дз. У. Філіпчык, А.С. 

Антановіч, А.Дз. Якубінская і інш). Некпторыя выпускнікі працягваюць навучанне і 

працуюць у прэстыжных замежных універсітэтах Нідэрландаў, Фінляндыі, Германіі 

(В. Барташ, Ю.Аляксеенка, М. Гембіцкая, Р. Урбановіч і інш). 

За дваццаць год існавання калектывам кафедры праведзена вялікая работа па 

падрыхтоўцы спецыялістаў у галіне этналогіі, музеялогіі, мастацтвазнаўства, ахове 

культурнай спадчыны і турызму; падрыхтаваны і выдадзены грунтоўныя навуковыя 

працы, сфарміраваны і развіваюцца навуковыя школы па этналогіі Беларусі, 

гісторыі музейнай справы, мастацтву Беларусі; па падручніках і вучэбна-

метадычных дапаможніках, напісаных выкладчыкамі кафедры, сёння навучаюцца 

студэнты розных ВНУ краіны. Наперадзе шмат новых задач і перспектыўных 

даследаванняў, вырашэнне якіх па сіле сённяшняму калектыву  кафедры. 

Хочацца шчыра і сардэчна павіншаваць усіх супрацоўнікаў кафедры этналогіі, 

музеялогіі і гісторыі мастацтваў з 20–гадовым юбілеем, пажадаць поспехаў у працы 

і новых грунтоўных дасягненняў у прафесійнай дзейнасці у справе падрыхтоўкі 

спецыялістаў і  ў навуковых даследаваннях, быць заўжды крэатыўнымі і адпавядаць 

патрабаванням часу, несці годна пачэснае званне выкладчыка вышэйшай школы. 

